
antuk rungun I Madene ngulanin sawitra istri.

"Anti dini, Gani!" asapunika Mekel Putu ring pire. I Made sareng ngranjing; wit manggise maja daunnya babar angin, sakadi mangulapin sang wau

Toyane ring telaga, maombakan tempuh angin; nging doh alit ombaknya imbangang ring sagara.

Sampun I Made kalugrain antuk sang Yogia, pa napak kabale kambang punika.

"Tis dini, oo, De? Sangkal ada kursi, dini De

"Iriki genah kerta, Tu!; genah kertane mutus wicara."

"Ngiring, Tu; iriki mlinggih!"

"Aruh, Embok, sampunang ja, Embok! Ring motor sampun titiang med negak....... Sering Mekel Putu riki?"

"Aruh, sampunang ja 'Mekel Putu' Tu! 'Embok' cik sampun. Titiang tan wenten mambuatang asapuni....... De, De, Made ngaturin Ida ngentosin 'Emb aji 'Mekel Putu'; nakal I Made, sing kajak ban ngiring Ida nyanan........"

I Made kenyem, nanging tan purun masaur.

"Enggih Embok," asapunika I Dayu mawacana. "U nang sampun. I Made ten ngurukang tiang......; oo sing oo?"

"Kadong ngrawesang Kerta, De! Ipidan Made nut in I Luh Sari unduk I Ketut Rijasane di Sekartaji kenken pamuputne, De?"

